
Apeqqut 1:

Nunarput tamakkerlugu angerlarsimaffeqanngitsunut

angerlarsimaffiugallartussanik sanaartornissaq pillugu suliaq sumut killippa?

Akissut:

Maannakkut Namminersorlutik Ogartussat tungaanniit nuna tamakkerlugu
angerlarsimaffeganngitsunut angerlarsimaffiugallartussanik sanaartornernik
aallartitsisogarsimanngilag. Angerlarsimaffeqanngitsunut angerlarsimaffiugallartussanik
sanaartorneq kommunit susassagarfigaat aammalu Al 2018-imi aningaasanik
siunertamut tassunga immikkoortitsisogarsimanngilag.

Apeqqut 2:

Inatsisartut ataatsimiineranni UKA 2016/44-mut tunngatillugu, Naalakkersuisut
UKA 2017-imut saqqummiussinissamut akuerineqarnikkuusoq ganoq
piniarnegarpa?

Akissut:

UKA 2016/44-p suliarinegarnerani Namminersorlutik Ogartussat inissiaataannut
attartortittakkanut pilersaarutit 2017-imi gaammatit siulliit pingasut ingerlaneranni
naammassinissaat, tamatumalu kingorna inissiat attartortittakkat kommunimut
tunniunneqarnissaat pillugu isumagatiginninniarnerit aallartinnissaat
naatsorsuutiginegarsimavoq. Taamaattorli Namminersorlutik Ogartussat inissiaataannut
attartortittakkanut pilersaarutit kinguaattuulaarsimapput maannalu
naammassingajalerlutik. lllogarfiit ilaanni ilaatigut attartortitsisarnerup ajornakusoornera
peqqutigalugu inissiat sinneqartut paasineqgarpoq.

Kommunit inissiaataannut attartortittakkanut pilersaarutit aammattaaq kommuninit
ingerlanneqgarput. Taakku naammassineqariarpata kommunit Namminersorlutik
Ogartussat inissiaataannik attartortittakkanik tunniussinermut atatillugu inissiat arlaat
aserfallatsaalineqassanersut, iluarsaanneqassanersut isaternegassanersulluunniit
tulleriaarinikkut allattuisinnaalissapput.



Apeqqut 3:
Suli sagqummiunneqarnissaa Naalakkersuisut pilersaarutigaat?

Akissut:

Namminersorlutik Ogartussat kommunillu inissiaataannut attartortittakkanut pilersaarutit
naammassineqariarpata, inissiat pigineqartut sinnegarnersut amigarnersulluunniit
paasinarsissaaq. Kommunit sulegatigalugit inissianik attartortittakkanik
angerlarsimaffeganngitsunut angerlarsimaffiugallartussanut allannguisogarsinnaanersoq
naliliffigineqartariagarpoq. Tamannali immikkoortunut pilersaarutit
naammassineqartinnagit aammalu inissianik attartortittakkanik tunniussinissamut
isumaqatiginninniarnerit naammassineqartinnagit pisinnaanngilag. Kommunit
angerlarsimaffeqanngitsunut angerlarsimaffiugallartussanik peqalernerminni
ingerlatsinermut aserfallatsaaliuinermilu aningaasartuutinut akilisussanngortussaanerat
tamatumunnga peqqutaavoq.

Neriuppunga qulaani allagqasuni apeqquititit akinegartut.

